
Nabayagen nga inatake dagiti nagiting a hukbo ti 
Juda, nga insublida ti adu nga tao ti Dios idiay 

Babilonia bilang bihagda.  Adayo iti balbalayda, 
nagdiyan dagitoy nga Judio idiay igid ti 

ilog Kebar.  Kadwada ti 
tigaserbi ti Dios nga ni 

propeta Ezequiel.



Maysa nga aldaw, inikkan ti Dios 
ni Ezequiel iti pangitaen.  Nagpakita ti 
kaluwalhatian ti Dios iti naraniag a liwanag 
ken iti porma ti uppat nga umap-apuy a 
nabiyag nga nilalang.  Tunggal maysa ket 
adda iti uppat nga rupa ken uppat 
na nga payak.



Iti ngatuenda ket adda iti napintas 
nga safiro nga trono nga napunno iti 
liwanag nga kalla kadagiti sumsumged 
nga bahaghari.  Idi nakita ni Ezequiel
atoy, nagrukob iti rupana.



Nakitungtong ti Dios ken ni Ezequiel.  "Ibaonka 
kadagiti annak ti Israel.  Ibagam kadakuada dagiti 
sasaok ta nasukirda."  Nagpakita iti 
maysa nga ima nga nakaiggem iti 
balumbon.  "Kanem daytoy nga 
balumbon," kinuna ti Dios, 
"ket mapanka, makisaritaka 
idiay balay ti 
Israel."  
Anian 
nga 
kakaiba 
nga bilin!  Ngem simmunod ni Ezequiel, 
kinnanna adiay balumbon saka napan.



Inawit ti espiritu ti Dios ni Ezequiel ken impan na 
isuna kadagiti bihag nga Judio nga agdidiyan iti sabali 
nga lugar iti igid ti ilog 
Kebar.  Pito nga aldaw 
isuna nga nagtugaw iti 
pagtugtugawanda, 
nakigtot isuna iti 
nakitana.  Kalpasanna, 
ket pinagbalin ti Dios ni 
Ezequiel nga parabantay.  
Masapul nga balaanna 
dagiti nadakes nga 
tattao nga dida 
agsukir iti Dios.



maaramid na nga nalawag ti sao ti Dios kadagiti 
tattao.  Inkur-itna ti ladawan ti Jerusalem iti maysa 
a piraso ti luwad nga baldosa.  Timmaliaw dagiti 
tattao iti rabaw ti abagana habang agdrodrowing 
isuna kadagiti pigura ti nagigiting nga hukbo iti 
paligid ti Jerusalem.  Ipakpakitana nga asidegen 
nga madadael ti nasantuan nga siudad ti Dios.

Adu ti inaramid ni 
Ezequiel nga kakaiba 
nga banbanag tapno 



Ti Israel nga makin-amianan a pagarian, sinukir da iti 
Dios iti 390 a tawen, ken ti Juda nga makin-abagatan 
a pagarian, sinukir da met iti Dios iti 40 a tawen.  
Dayta ti dahilan no apay nadadael ti Israel ken no 
apay nga asidegen nga bumagsak ti Juda.



Imbaga ti Dios ken ni Ezequiel nga agidda isuna iti 
makannigid nga sikiganna iti 390 nga aldaw, sa iti 
makannawan nga sikiganna iti 40 nga aldaw tapno 
maipalagipna kadagiti tattao ti tawen ti 
panagbasolda.



Mangrugin nga is-isipen dagiti 
tattao nga ni Ezequiel ket kakaiba 
unay nga tao.  Inaramidna amin nga 
imbaga ti Dios kenkuana.  Iti 
maysa nga aldaw, kinalbona ti 
buokna ken pinuoranna ti kakatlona 
datoy tapno maipakita na nga 
matay ti kakatlo kadagiti tattao 
idiay Jerusalem gapu iti sakit ken 

bisin no atakien ti hukbo ti 
Babilonia ti siudad.



Innala ni Ezequiel ti sabali pay a kakatlo ti buokna 
ken tinadtadna atoy ti espada tapno maipakitana nga 
matay ti kakatlo kadagiti tattao dahil kadagiti espada 
ti kalaban.  Iti maudi nga kakatlo, inwaras na atoy ni 
Ezequiel idiay angin.  Ngem indaitna iti bassit nga 
buok idiay murdong ti badona pagilasinan nga iligtas 

ti Dios ti daddoma

kadagiti
tattaona ken 

isublina ida idiay 
Impangakona 
nga daga.



Imbaga daytoy nga natured a 
propeta kadagiti bihag nga Judio 
nga kumaro pay dagiti banbanag, 
saan a sumayaat a kas iti 
ninamnamada.  Nagunget 
dagiti tattao ken ni 
Ezequiel ngem 
intultuloyna latta 
iti agsao ti Sao 
ti Dios.



Maysa nga aldaw habang 
nakatugaw isuna kadwana 
dagiti laklakay ti Israel, 
nangited ti Dios iti 
pangitain ken ni Ezequiel.  
Idiay pangitain, intag-ay 
ti Dios ti buokna ken 
impanna isuna idiay 
templo idiay 
Jerusalem.



Idiay Templo, impakita ti Dios ken ni Ezequiel iti 
agkarkarayam, narugit nga hayop ken id-idolo.  
Dagitoy ket saan koma a pulos nga adda idiay 
Templo ti Dios.



Dagiti lider ket agsamsambada kadagitoy imbes nga 
ti Dios.  Impakita met ti Dios ken ni Ezequiel nga 
pumanpanaw ti Gloriana idiay Templo ken madadaelto 
kano daytoy.  Idi nalpas ti pangitainna, imbaga ni 
Ezequiel kadagiti Judio iti nakitana.



Natungpal ti amin nga imbaga ti Dios.  Nadadael 
ti Jerusalem.  Adu nga tattao ti natay.  Idi 
nangngeg dagiti Judio nga bihag idiay Babilonia, 
pinampanunotda no insuko ti Dios dagiti 
tattaonan habambuhay.



Ngem nangted ti Dios iti sabali 
a mensahe idiay propetana.  
Inturongna ni Ezequiel idiay lambak 
nga napunpuno kadagiti namaga 
nga tulang 

-- tulang ti tao.



"Anak ti tao, mabalin kadi nga agbiag dagitoy nga 
tultulang?"  sinaludsod ti Dios ni Ezequiel.  "O APO 
a Dios, Ammom," insungbat ni Ezequiel.  Siempre 
saanen nga mabiag manen dagiti namaga nga tulang.



Kinuna ni Yahweh, "Propesiya kadagitoy nga tulang, 
ket ibagam 'O namaga nga tulang, denggem ti sao ni 
APO!  Agbiagkanto.'" Idi nagtulnog, nangngeg ni 
Ezequiel ti aggargaraw nga tunog.  Ania ngata iti 
tinginyo nga nakaigapuan ti dayta 
nga tunog?



Habang mabilbilib nga mangkitkita adiay 
propeta, nagtitipon dagiti tultulang inggana 
nakabuo da iti bagi.



Kalpasanna, rimwar kadakuada ti lasag.



Ken ti kudil ti nagtakip ittoy, ngem 
awan ti anges kadakuada.



Kinuna ni APO, "Propesiya, anak ti tao ket ibagam 
'Umayka gapo iti uppat nga angin O anges.  Angesam 
dagitoy tapno agbiagda.’"  Idi inaramid atoy ni 
Ezequiel, simrek ti anges kadakuada.  Nagbiagda, ken 
nagtakderda kadagiti sakada.  Maysa nga dakkel nga 
hukbo ti 

nangpunno 
idiay 
lambak.



Ammo ti Dios nga narikna dagiti Judio idiay Babilonia 
nga awanen ti pag-asadan idi narba ti Jerusalem.  
Nangipatulod isuna iti mensahe mula ti pangitain ni 
Ezequiel.  "Dagitoy nga tulang ti balay ti Israel," 
kinuna ti Dios.  "Ikabilkonto ti Espiritok kenka, ken 

ikabilkanto 
iti sarilim 
nga daga."



Anian nga dakkel a mensahe ti pag-asa nga naggapo 
iti Dios!  Natungpal dagiti pangako ti Dios ken ni 
Ezequiel idi nagsubli dagiti Judio idiay bagida nga 
daga.  Ammoda nga inyawid ida ni APO nga Dios.  

Kanayon nga 
matungtungpal 
ti sao ti Dios.



Ezequiel: Tao dagiti Pangitain

Ti istoria manipud iti Sao ti Dios, ti Biblia

ket masarakan iti

Ezequiel

"Mangted iti lawag ti iseserrek ti saom." 
Salmo 119:130



Nalpasen



Isuro daytoy nga istoria ti Biblia ti 
maipapan iti nakaskasdaaw a Dios a nangparsua 

kadatayo ken addaan tarigagay a maam-ammotayo Isuna.

Ammo ti Dios a nakaaramidtayo kadagiti dakes a bambanag, 
nga aw-awaganna iti basol.  Ti dusa ti basol ket patay, ngem 

ay-ayatennaka unay ti Dios ta imbaonna ti bugbugtong nga Anakna 
a ni Jesus, tapno matay idiay krus ken madusa para kadagiti basolmo.  
Kalpasanna nagungar ni Jesus ken nagsubli idiay Langit!  Nu mamatika 

kenni Jesus ken dawatem Kenkuana a pakawanenna dagiti basolmo, 
aramidenna daytoy!  Umay Isuna ken agnaed kenka ita, 

ket agbiagka a kadwam Isuna iti agnanayon. 

Nu mamatika a daytoy ti kinapudno, ibagam daytoy iti Dios:
Apo Jesus, mamatiak a Dioska, ket nagbalinka a tao tapno matay para 
kadagiti basolko, ket sibibiagka manen ita.  Umayka kadi ditoy biagko 
ken pakawanem dagiti basolko, tapno maaddaanak iti baro a biag, ken 
maysa nga aldaw ket umayakto iti dennam iti agnanayon.  Tulungannak 

nga agtulnog Kenka ken agbiag para Kenka kas anakmo.  Amen.

Basaem ti Biblia ken makisaritaka iti Dios iti 
tunggal aldaw!  Juan 3:16

